
  

 

 

 

 

 

PROPOSISYON 

4 
PINAPAWALANG-BISA ANG PAGBABAWAL LABAN SA PAMPUBLIKONG 
PAGPOPONDO NG MGA KAMPANYA SA HALALAN. BATAS SA LEHISLATURA. 

OPISYAL NA PAMAGAT AT BUOD N A  I N I H A N D A  N G  P A N G K A L A H A T A N G  A B U G A D O  

Matatagpuan ang teksto ng panukalang ito sa pahina 115 at sa website ng  
Kalihim ng Estado sa voterguide.sos.ca.gov. 

• Pinagbabawalan ng kasalukuyang batas ang mga pang-
estado at lokal na pamahalaan na gamitin ang mga 
pampublikong pagpopondo para sa mga kampanya sa 
halalan maliban sa mga charter na lungsod at county. 

• Pinapawalang-bisa ng panukalang ito ang pagbabawal 
at pinapayagan nito ang mga pang-estado at lokal na 
pamahalaan na magtaguyod ng mga pampublikong 
programa sa pagpopondo ng kampanya para sa mga 
kandidatong sumasang-ayon sa mga partikular na 
limitasyon sa paggastos at nakakatugon sa pamantayan 
sa pagiging karapat-dapat. 

• Pinagbabawalan ang mga pampublikong programa sa 
pagpopondo na gamitin ang mga pondong nakalaan 
para sa edukasyon, transportasyon, o pampublikong 
kaligtasan. 

• Pinagbabawalan ang mga kandidato na gamitin ang mga 
pampublikong pondo para sa mga gastos sa legal na 
depensa, multa, o muling pagbabayad ng mga personal na 
mga utang sa mga kampanya. 

• Ginagawang triple ang maximum na multa para sa mga 
kontribusyon sa kampanya ng mga banyagang entidad. 

BUOD NG TANTIYA NG LEHISLATIBONG MANUNURI SA NETONG 
EPEKTO SA PANANALAPI NG ESTADO AT LOKAL NA PAMAHALAAN: 
• Mga patuloy na gastos sa estado na ilang daang libong 

dolyar bawat taon upang sagutin ng Komisyon sa mga 
Patas na Kasanayan sa Pulitika ang mga tanong mula sa 
mga pang-estado at lokal na pamahalaan tungkol sa mga 
pampublikong programa sa pagpopondo ng kampanya. 

MGA HULING BOTO NA IPINATALA NG LEHISLATURA SA SB 42 (PROPOSISYON 4) 
(KABANATA 245, MGA BATAS NG 2025) 

Senado: Mga Oo 29 Mga Hindi 8 
Asembleya Mga Oo 59 Mga Hindi 20 

PAGSUSURI NG PAMBATASANG MANUNURI 

PINAGMULAN 
Ang Batas sa Reporma sa Pulitika. Maraming tao, 
grupo, at negosyo ang gumagastos ng pera upang 
suportahan o tutulan ang mga kandidato para sa 
pampublikong katungkulan at mga panukala sa balota. 
Nagtatakda ang Batas sa Reporma sa Pulitika ng 
mga tuntunin para sa kung paano maaaring gamitin 
ang pera sa pulitika at nag-aatas ng pampublikong 
pag-uulat ng paggastos sa pulitika. Nailalapat ang 
mga tuntuning ito sa mga kandidato sa estado at 
lokal na antas, mga panukala sa balota, at iba pang 
pampublikong opisyal, ngunit hindi sa mga pederal na 
kandidato o opisyal. (Nagtatatag ang pederal na batas 
ng mga kinakailangan sa pananalapi ng kampanya at 
pag-uulat para sa mga pederal na opisina.) Ang Batas 
sa Reporma sa Pulitika ay ilang ulit nang na-update ng 
mga botante sa paglipas ng mga taon. 
Pagbabawal sa Paggamit ng Pampublikong Pondo 
para sa Pagbabayad sa mga Kampanya. Ipinagbabawal 
ng Batas sa Reporma sa Pulitika ang paggamit ng 
pampublikong pondo para sa mga kampanya ng mga 

kandidato sa pulitika. Nailalapat ito sa karamihan 
ng mga halal na katungkulan sa antas ng estado at 
lokal. Hindi nailalapat ang pagbabawal na ito sa mga 
halalan sa anumang katungkulan sa ilang partikular na 
lungsod. Ang Los Angeles, San Francisco, Long Beach, 
Oakland at Berkeley ay mga kasalukuyang halimbawa 
ng mga lungsod na may charter na nagbibigay ng 
pampublikong pondo sa ilang kampanya. 
Mga Entidad na Nangangasiwa sa mga Batas sa 
Pananalapi ng Kampanya. Pinangangasiwaan ng 
Fair Political Practices Commission at ng California 
Secretary of State ang mga batas sa pananalapi ng 
kampanya ng California. Inaatasan ng batas ng estado 
ang mga tao at grupo na iulat kung magkano ang 
kanilang ibinibigay, tinatanggap, at ginagastos sa mga 
kampanyang pampulitika. Makikita ng publiko ang 
impormasyong ito sa website ng Kalihim ng Estado. 
Ipinatutupad at binibigyang-kahulugan ng Fair Political 
Practices Commission ang Batas sa Reporma sa 
Pulitika. Sinusuri ng Fair Political Practices Commission 
ang mga ulat sa pananalapi at maaaring parusahan 
ang mga kandidato at donor na lumalabag sa batas. 

PROPOSISYONPINAPAWALANG-BISA ANG PAGBABAWAL LABAN SA PAMPUBLIKONG 
PAGPOPONDO NG MGA KAMPANYA SA HALALAN. BATAS SA LEHISLATURA. 4 

PAGSUSURI NG PAMBATASANG MANUNURI 

Naglalabas ang Fair Political Practices Commission 
ng gabay batay sa interpretasyon nito sa Batas sa 
Reporma sa Pulitika. 

MUNGKAHI 
Inaalis ang Pagbabawal sa Paggamit ng Pampublikong 
Pondo para sa Pagbabayad sa mga Kampanya ng mga 
Kandidato. Inaalis ng Proposisyon 4 ang pagbabawal 
sa paggamit ng pampublikong pondo para sa mga 
kampanya ng mga kandidato sa pulitika. Ang pag-
aalis sa pagbabawal ay magpapahintulot sa mga 
pamahalaan ng estado at lokal na lumikha ng mga 
programa sa pampublikong pagpopondo ng kampanya 
sa hinaharap kung nanaisin nila. Ang Proposisyon 
4 ay hindi direktang lumilikha ng isang sistema ng 
pampublikong pagpopondo ng kampanya para sa mga 
pamahalaan ng estado o lokal. 
Nagtatakda ng mga Tuntunin para sa mga Programa 
sa Pampublikong Pagpopondo ng Kampanya sa 
Hinaharap sa Estado at Lokal na Antas. Nagtatakda 
ang Proposisyon 4 ng malawak na mga tuntunin para 
sa mga programa sa pampublikong pagpopondo ng 
kampanya sa hinaharap sa estado at lokal na antas, 
ngunit iniiwan ang maraming pangunahing desisyon 
sa disenyo sa mga tagapagpasya sa estado at lokal na 
antas. Nililimitahan ng Proposisyon 4 kung aling mga 
pampublikong pondo ang maaaring gamitin para sa 
mga kampanya, kung sino ang maaaring tumanggap 
ng mga pondo, at kung paano maaaring gastusin ang 
mga pondo sa anumang programa sa pampublikong 
pagpopondo ng kampanya sa hinaharap. Halimbawa, 
hindi maaaring gamitin para sa mga kampanya ang 
perang nakalaan para sa edukasyon, transportasyon, o 
pampublikong kaligtasan. Maaari lamang tumanggap 
ang mga kandidato ng pampublikong pondo kung 
nagpapakita sila ng malawak na suporta sa kanilang 
distrito at sumasang-ayon sa mga limitasyon sa 
paggastos at iba pang tuntunin ng programa. Hindi 
maaaring gamitin ang pampublikong pondo para 
sa mga bayarin o multa sa legal na depensa, o para 
bayaran ang personal na utang sa kampanya ng isang 
kandidato. Maaaring magdisenyo at magpatupad ang 
mga pamahalaan ng estado at lokal ng sarili nilang 
mga programa sa loob ng malawak na mga tuntuning 
itinakda ng Proposisyon 4. 
Maglalabas ang Fair Political Practices Commission 
ng Patnubay sa mga Programa sa Pampublikong 
Pagpopondo ng Kampanya. Tinutukoy ng Proposisyon 
4 na hindi kinakailangang pangasiwaan o ipatupad 
ng Fair Political Practices Commission ang mga 
lokal na programa sa pampublikong pagpopondo 
ng kampanya. Sa halip, maaaring humingi ang mga 
opisyal ng pamahalaan ng estado at lokal sa Fair 
Political Practices Commission ng patnubay kung 

I P I N A G P A P A T U L O Y  

paano lumikha ng mga programa sa pampublikong 
pagpopondo ng kampanya na naaayon sa 
Proposisyon 4. 

MGA EPEKTO SA PANANALAPI 
Ang mga Gastos ng Posibleng mga Programa 
sa Pampublikong Pagpopondo ng Kampanya ay 
Nakadepende sa mga Desisyon sa Hinaharap. Hindi 
lumilikha ang Proposisyon 4 ng isang programa 
sa pampublikong pagpopondo ng kampanya. 
Gayunpaman, pinahihintulutan nito ang mga 
pamahalaan ng estado at lokal na lumikha ng mga 
naturang programa sa hinaharap. Maaaring maging 
malaki ang gastos ng mga programang ito para sa 
mga pamahalaang pipiliing lumikha ng mga ito. Ang 
kabuuang gastos ay depende sa kung aling mga 
pamahalaan ang lilikha ng mga naturang programa at 
kung paano idinisenyo ang mga programang iyon. 
Mas Maliit na Gastos upang Suportahan ang mga 
Pamahalaan ng Estado at Lokal na Isinasaalang-alang 
ang mga Programa sa Pampublikong Pagpopondo 
ng Kampanya. Kung aaprubahan ng mga botante ang 
Proposisyon 4, malamang na hihingi ang mga opisyal 
ng pamahalaan ng estado at lokal sa Fair Political 
Practices Commission ng patnubay sa paglikha ng 
mga programa sa pampublikong pagpopondo ng 
kampanya sa ilalim ng Batas sa Reporma sa Pulitika. 
Malamang na mangangailangan ito sa Fair Political 
Practices Commission na kumuha ng mas maraming 
legal na kawani upang makatulong sa pagsagot sa mga 
tanong na ito. Bilang resulta, ang gastos ng estado ay 
magiging ilang daang libong dolyar bawat taon. Ang 
halagang ito ay mas mababa kaysa sa isang-sampung 
bahagi ng 1 porsiyento (0.1 porsiyento) ng kabuuang 
badyet ng Pangkalahatang Pondo ng estado. (Ang 
Pangkalahatang Pondo ay ang account na ginagamit 
ng estado upang bayaran ang karamihan sa mga 
pampublikong serbisyo, kabilang ang edukasyon, 
pangangalagang pangkalusugan, at mga bilangguan.) 

Bisitahin ang sos.ca.gov/campaign-lobbying/cal-access-
resources/measure-contributions/2026-ballot-measure-

contribution-totals para sa listahan 
ng mga komite na pangunahing binuo  

para suportahan o kontrahin ang panukalang ito. 

Bisitahin ang 
fppc.ca.gov/transparency/top-contributors.html 

para ma-access ang nangungunang 10 
tagapag-ambag sa komite. 

